
«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2004 ԹՎԱԿԱՆԻ ՄԱՐՏԻ 4-Ի N318-Ն ՈՐՈՇՄԱՆ ՄԵՋ ՓՈՓՈԽՈւԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈւ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)

    Որոշման նախագծի ընդունումը պայմանավորված է բժշկական հաստատությունների պետության կողմից երաշխավորված բժշկական  oգնության եւ uպաuարկման  շրջանակներում մատուցվող ծառայությունների դիմաց փոխհատուցման համավճարային նոր եղանակի կիրառման հետ կապված հարաբերությունների (այuուհետ` Համավճար)  և «Պետության կողմից երաշխավորված անվճար բժշկական օգնության և սպասարկման մասին» պայմանագրերի կնքման գործընթացի կանոնակարգման անհրաժեշտությամբ: 

2. Ընթացիկ իրավիճակը և խնդիրները  

Ներկայումս բուժհիմնարկները պետական պատվերի շրջանակներում մատուցած բժշկական օգնության և սպասարկման ծառայությունների դիմաց փոխհատուցվում են ՀՀ առողջապահության նախարարության կողմից հաստատված գներով, որոնք համաձայնեցվում են ՀՀ ֆինանսների նախարարության հետ: Վերջին տարիներին կատարված մի շարք փորձագիտական գնահատականների համաձայն, գործող գները շատ հեռու են իրական շուկայական արժեքներից, ինչն էլ իր հերթին նպաստում է ոչ պաշտոնական վճարների գանձմանը: 2010թվականի հուլիսի 1-ից <Արաբկիր> ԲՀԵԴԱԻ-ում համավճարային եղանակի փորձարարական ծրագրի ներդրումը ցույց է տալիս, որ համավճարի ներդրման արդյունքում զգալիորեն ավելանում են բուժհիմնարկի պաշտոնական ֆինանսկան հոսքերը, դրան զուգահեռ նաև բուժանձնակազմի աշխատանքի վարձատրությունը և հարկային վճարումների մասով բուժհիմնարկի կատարած վճարները:      

Միաժամանակ տվյալ տարվա պետական պատվերի պայմանագրերի նախապատրաստական աշխատանքները ՀՀ առողջապահության նախարարության կողմից սկսվում են տվյալ տարվա հունվար ամսին, նախորդ տարվա ցուցանիշների ամփոփումից հետո: Պայմանագրերի օրինակելի ձևերի, բուժօգնության տեսակների նորմատիվների և գների, պայմանագրային գումարների հաշվարկման և պայմանագրերի կնքման գործընթացը տևում է շուրջ 1.5 ամիս և առողջապահական կազմակերպությունների հետ պետական պատվերի պայմանագրերը կնքվում են տվյալ տարվա փետրվար ամսին: Փետրվար ամսին պայմանագրերի կնքումը դժվարություններ է առաջացնում առողջապահական կազմակերպությունների ֆինանսական կառավարման գործում: Նշված հարցի վերաբերյալ հարց է բարձրացվել նաև ՀՀ մարզպետների կողմից և վերջիներիս կողմից առաջարկվել է, որ նոր բյուջետային տարվա պայմանագրային գործընթացը ավարտվի մինչև տարվա սկիզբը:

3. Կարգավորման նպատակը և բնույթը

1.Համավճարի նոր եղանակների ներդրմամբ հնարավոր կլինի բժշկական օգնության և սպասարկման ծառայությունների դիմաց փոխհատուցել պետության կողմից երաշխավորված բժշկական օգնության և սպասարկման շրջանակներում հիվանդների բուժման համար պատվիրատուի կողմից սահմանված գների և նույն ծառայության համար հաշվարկված իրական ծախսերի տարբերությունը, այսինքն ծառայությունների համար փոխհատուցել անհրաժեշտ ծախսերից ելնելով, ինչն իր հերթին կանխատեսելի կդարձնի բժշկական ծառայությունների ֆինանսական հատուցումը բնակչության համար: Համավճարի ներդրմամբ հնարավոր կլինի նաև բարելավել ֆինանսական հոսքերի կառավարումը բժշկական հաստատությունում, բարձրացնել բժշկական ծառայությունների որակը և օրինական դաշտ բերել ոչ պաշտոնական վճարումների որոշակի ծավալները:   Նախագծով սահմանվում է նաև համավճարի վճարման կարգը և պայմանները, ինչպես նաև համավճարից ազատման կամ զեղչման ընդհանուր պայմանները, համավճարի արդյունքում հավաքագրված գումարների բուժհաստատության կողմից օգտագործման ուղղությունները: 

Բացի այդ, առաջարկվող փոփոխությունները հնարավորություն կտան նոր բյուջետային տարվա պայմանագրային գործընթացը սկսել անմիջապես ՀՀ պետական բյուջեի ընդունումից հետո: Նշված գործընթացը հնարավոր դարձնելու նպատակով առաջարկվում է առողջապահական կազմակերպությունների նոր բյուջետային տարվա պայմանագրային գումարների հաշվարկման համար հիմք ընդունել.

հիվանդանոցային ծառայությունների մասով` որպես նախորդ տարվա ցուցանիշներ հիմք են ընդունվում բյուջետային հայտի կազմման տարվան նախորդող տարվա առողջապահական կազմակերպությունների ցուցանիշները,

արտահիվանդանոցային ծառայությունների մասով` տվյալ տարվան նախորդող տարվա հունվարի 1-ի դրությամբ կցագրված և տվյալ տարվան նախորդող տարվա հունիսի 1-ի դրությամբ բնակչության թվաքանակը: 

         4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության առողջապահության նախարարի իրավական խորհրդական Ս. Քրմոյանի, Հայաստանի Հանրապետության առողջապահության նախարարության աշխատակազմի պետական առողջապահական գործակալության պետ Ա.Տեր-Գրիգորյանի կողմից, Հայաստանի Հանրապետության առողջապահության նախարարության աշխատակազմի պետական առողջապահական գործակալության պետի տեղակալ Կառլեն Անտոնյանի, Հայաստանի Հանրապետության առողջապահության նախարարության աշխատակազմի պետական առողջապահական գործակալության տնտեսագիտության և ֆինանսական հոսքերի կառավարման բաժնի պետ Արսեն Դավթյանի և Հայաստանի Հանրապետության առողջապահության նախարարության աշխատակազմի պետական առողջապահական գործակալության բժշկական ծառայությունների գնման և տեղեկատվական բաժնի պետ Սամվել Խարազյանի կողմից:

  5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում ակնկալվում է,

1. Արտոնյալ պայմաններով բժշկական ծառայությունների տրամադրումը իրականացնել  համավճարային սկզբունքի կիրառմամբ, ինչը նշանակում է որ բժշկական օգնության և սպասարկման շրջանակներում հիվանդների բուժման համար պատվիրատուի կողմից սահմանված գների և նույն ծառայությունների համար հաշվարկված իրական ծախսերի տարբերությունն կվճարվի հիվանդի կողմից, այսինքն պետության կողմից երաշխավորված ծառայությունների համար փոխհատուցումը կիրականացվի իրական գներով:

2.Պայմանագրային գործընթացը սկսել և ավարտել մինչև բյուջետային տարվա սկիզբը, որը հնարավորություն կտա առողջապահական կազմակերպություններին ավելի արդյունավետ կազմակերպել ֆինանսական կառավարումը: 
     ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                              Հ.ՔՈւՇԿՅԱՆ
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հայաստանի Հանրապետության կառավարության 2004 թվականի մարտի 4-ի  N 318-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:
     ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ                                 Հ. ՔՈՒՇԿՅԱՆ
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության  մասին
«Հայաստանի Հանրապետության կառավարության 2004 թվականի մարտի 4-ի            N 318-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

     ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                              Հ.ՔՈւՇԿՅԱՆ
Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի
	Առարկության, առաջարկության հեղինակը (առարկության,առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
	1. Նախագծի 1-ին կետի 1-ին ենթակետի գ/ պարբերությունում «բյուջետային հայտի կազման տարվան նաղորդող տարվա» բառերի փոխարեն նշել «տվյալ տարվա պետական պատվերի պայմանագրերին նախորդող երկրորդ տարվա» բառերը:

2. Նախագծի 1-ին կետում ավելացնել 5-րդ ենթակետ հետևյալ բովանդակությամբ` «կարգի 20-րդ կետի 3-րդ ենթակետի բ/ և 6-րդ ենթակետի բ/ պարբերություններում «փաստացի հղի/ամիսների թվի» բառերից առաջ, իսկ 8-րդ ենթակետի գ/ պարբերությունում «փաստացի ծավալների չափով» բառերից առաջ «նախորդ տարվա» բառերի փոխարեն նշել «տվյալ տարվա պետական պատվերի պայմանագրերին նախորդող երկրորդ տարվա» բառերը»


	1. Առաջարկությունն ընդունվել է: Իրավական ակտի նախագծում կատարվել է համապատասխան փոփոխություն:



	ՀՀ արդարադատության նախարարություն
	1. Նախագծի վերնագրում և նախագծի 1-ին կետում «փոփոխություններ» բառից հետո անհրաժեշտ է լրացնել «և լրացում» բառերը, քանի որ նախագծի 1-ին կետի 1-ին ենթակետով նախատեսվում է նաև լրացում կատարել Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման 2-րդ հավելվածի     2-րդ կետի 2-րդ ենթակետում:

2. Նախագծի 1-ին կետի 1-ին ենթակետում «ավելացնել» բառն անհրաժեշտ է փոխարինել «լրացնել» բառով` հիմք ընդունելով «Իրավական ակտերի մասին» ՀՀ օրենքի 70-րդ հոդվածի 3-րդ մասով սահմանված շարադրանքը:

3. Նախագծի 1-ին կետի 4-րդ և 5-րդ ենթակետերն անհրաժեշտ է միավորել և շարադրել մեկ ենթակետի տեսքով, քանի որ հիշյալ ենթակետերով նախատեսվող փոփոխությունները կատարվում են Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման 2-րդ հավելվածի միևնույն` 20-րդ կետում: Բացի այդ, նախագծի 1-ին կետի 5-րդ ենթակետում անհրաժեշտ է «բառերի փոխարեն նշել» բառերը փոխարինել «բառերը փոխարինել» բառերով, իսկ «բառերը» բառն` «բառերով» բառով: 

	1. Առաջարկությունն ընդունվել է: Իրավական ակտի նախագծում կատարվել է համապատասխան փոփոխություն:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                     Հ.ՔՈւՇԿՅԱՆ

Ա Մ Փ Ո Փ Ա Թ Ե Ր Թ
	Առարկության, առաջարկության հեղինակը (առարկության,առաջարկության գրության ստացման ամսաթիվը, համարը)
	Առարկության, առաջարկության 
բովանդակությունը
	Եզրակացություն
	Կատարված փոփոխություններ

	ՀՀ ֆինանսների նախարարություն, 15.12.2010թ, 1/4.4-3/10242-10 
	Նախագծի 4-րդ և 7-րդ կետերում նշված համավճարի սկզբունքի կիրառմամբ գործող բյուջետային ծրագրերը և այն բուժօգնության ծառայությունների և ծրագրերի ցանկը, որոնց վրա համավճար չի կիրառվում հաստատել ՀՀ կառավարության որոշմամբ:
	Առաջարկությունն ընդունվել է
	Որոշման նախագծի 1-ին կետի 2-րդ ենթակետով հաստատված հավելվածի 4-րդ կետը հանվել է, իսկ 6-րդ և 7-րդ կետերը վերախմբագրվել են հետևյալ բովանդակությամբ. «6. Համավճարը տարածվում է Հայաստանի Հանրապետության պետական բյուջեի «Անհետաձգելի բժշկական օգնության ծառայություններ» և «Գինեկոլոգիական հիվանդությունների բժշկական օգնության ծառայություններ» ծրագրերի շրջանակներում փոխհատուցման ենթակա և Հայաստանի Հանրապետության առողջապահության նախարարության կողմից հաստատված հիվանդությունների և վիճակների վրա:
7. Համավճարը չի տարածվում.

1). Հայաստանի Հանրապետության առողջապահության նախարարության կողմից հաստատվող վերակենդանացման միջոցառումներ պահանջող հիվանդությունների և վիճակների վրա` միայն վերակենդանացման ծառայությունների մատուցման ժամանակահատվածի ընթացքում:
2). Հայաuտանի Հանրապետության կառավարության 2004 թվականի մարտի 4-ի "Պետության կողմից երաշխավորված անվճար բժշկական oգնության եւ uպաuարկման մաuին" N 318-Ն որոշման N 1 հավելվածով հաստատված բնակչության uոցիալապեu անապահով ու առանձին (հատուկ)  խմբերի վրա:»


	
	Նախագծի ընդունման հետ կապված առաջարկում ենք չեղյալ համարել ՀՀ կառավարության 2004 թվականի մարտի 4-ի N 318-Ն որոշման N 3 հավելվածը
	Առաջարկությունն ընդունվել է
	Որոշման նախագծի 1-ին կետում ավելացվել է 3-րդ ենթակետ հետևյալ բովանդակությամբ. «Ոժը կորցրած ճանաչել Հայաuտանի Հանրապետության կառավարության 2004 թվականի մարտի 4-ի "Պետության կողմից երաշխավորված անվճար բժշկական oգնության եւ uպաuարկման մաuին" N 318-Ն որոշման N 3 հավելվածը:» 

	
	Նախագծի 15-րդ կետում նշված համավճարներից աշխատավարձին ողղվող գումարի 50 տոկոսի չափը հիմնավորման անհրաժեշտություն ունի:
	Մեկնաբանություն
	Հաշվի առնելով բժշկական ծառայությունների գների աճը համավճարի ներդրումից հետո, ինչպես նաև բուժանձնակազմի բազային աշխատավարձի, ոչ պաշտոնական վճարներից առաջացող եկամուտների, այլ ծախսերին ուղղվող ֆինանսական միջոցների ծավալների ուսումնասիրությունը ցույց է տալիս, որ համավճարի ներդրման արդյունավետության ապահովման նպատակով անհրաժեշտ է բուժանձնակազմին ուղղվող աշխատավարձի չափը սահմանել 50%-ից ոչ պակաս:

	ՀՀ արդարադատության նախարարություն, 17.12.2010թ, N 5075-10
	Որոշման 1-ին կետի 2-րդ ենթակետով հաստատված հավելվածի 8-րդ կետում անհրաժեշտ է հստակ նշել, թե որոնք են «առանձին /հատուկ/ խմբերը», որոնց վրա չի տարածվում համավճարը:
	Առաջարկությունն ընդունվել է
	Որոշման նախագծի 1-ին կետի 2-րդ ենթակետով հաստատված հավելվածի 8-րդ կետը վերախմբագրվել է 7-րդ կետիհետևյալ բովանդակությամբ. «2) համավճարը չի տարածվում Հայաuտանի Հանրապետության կառավարության 2004 թվականի մարտի 4-ի "Պետության կողմից երաշխավորված անվճար բժշկական oգնության եւ uպաuարկման մաuին" N 318-Ն որոշման N 1 հավելվածով հաստատված բնակչության uոցիալապեu անապահով ու առանձին (հատուկ)  խմբերի վրա:»

	
	Նախագծին կից անհրաժեշտ է ներկայացնել նաև շահագրգիռ մարմինների կարծիքները` մասնավորապես, ՀՀ ֆինանսների նախարարության կարծիքը, համաձայն «Իրավական ակտերի մասին» ՀՀ օրենքի 28-րդ և 31-րդ հոդվածների պահանջների:
	Առաջարկությունն ընդունվել է
	Նոր խմբագրությամբ ներկայացվող որոշման նախագծում ներկայացված է նաև ՀՀ ֆինանսների նախարարության կարծիքը


«Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                          Հ.ՔՈւՇԿՅԱՆ
